
Numri i lëndës: 2020:079477 

Datë: 11.03.2024 

Numri i dokumentit:     05435402 
 

P.nr.54/2019 

NË EMËR TË POPULLIT 

 

GJYKATA THEMELORE NË MITROVICË – Dega Leposaviq - Departamenti i Përgjithshëm, 

Divizioni Penal, Gjyqtarja e vetme gjykuese Mersiha Calakovic Pllana, me bashkëpuntoren 

profesionale Edita Koliqi, në lëndën penale ndaj të pandehurit: S.K., për shkak të veprës penale: 

Rrezikim i trafikut publik nga neni 378 paragrafi 8, lidhur me parragrafin 6 të Kodit (Nr.04/L-

082) Penal të Republikës së Kosovës (tutje si: KPRK), sipas Aktakuzës PP.II.nr.4114/18, të datës 

23.05.2019 të Prokurorisë Themelore Mitrovicë – Departamenti i Përgjithshëm, pas mbajtjes së 

shqyrtimit fillestar më datë 04.03.2024, në prezencë të prokurorit të shtetit Ajtene Zoni, të 

pandehurit S.K.si dhe avokatit mbrojtës, av.Kadri Osaj, me datën 05.03.2024, shpalli publikisht, 

ndërsa më datë 11.03.2024, e përpiloi këtë:  

 

A K T GJ Y K I M 

Ndaj të pandehurit: 

S.K., me nofkën “...”, nga i ati ..., e ëma ..., i lindur më datë ..., me vendbanimi në I.P, Komuna 

e Leposaviqit, ka të kryer shkollën e lartë të mjekësisë, i pa martuar, i pa punë, me numër personal 

..., serb, shtetas i Republikës së Kosovës. 

ËSHTË FAJTOR 

SEPSE: 

Me datë 06.09.2018 rreth orës 02:10 minuta, saktësisht në vendin Kamen – Komuna e 

Leposaviqit, duke mos i’u përmbajtur dispozitës së nenit 53 të Ligjit mbi rregullat e 

komunikacionit, e ka rrezikuar trafikun publik, duke menduar lehtësisht që deri te aksidenti nuk 

do të vi, ose do të mund të evitoj ka drejtuar makinën e tipit Citroen C5 me ngjyrë të zezë, me 

targa të regjistrimit KM-013-XD, me shpejtësi prej 110-120 km/h ku shpejtësia e kufizuar është 

60 km/h, kalon në shiritin tjetër të rrugës, del jashtë rrugës  dhe godet në ledhe dheu, si pasojë e 

këtij aksidenti përveç dëmit material, ndihmë mjekësore ka kërkuar bashkudhëtarja M.M.nga 

Leshaku, e cila pëson lëndime të rënda trupore në gjendje kome me gjakderdhje në pjesët e buta 

të trurit, mpiksje gjaku në tru në pjesën e pasme të kokës, në trup, i pjesës së poshtme të shpinës 

dhe rruazave si dhe një plagë e qarë në rajonin e bërrylit të djathtë. 

 

-Me këtë ka kryer veprën penale: Rrezikim i trafikut publik nga neni 378 par.8, lidhur me par.6 

të KPRK-së. 

 

Andaj, Gjykata, në bazë të nenit  1, 4, 7, 17, 23, 41, 42, 49, 50, 51, 52, 73 dhe nenit 378 par.8 

lidhur me par.6 të KPRK-së dhe nenit 358, 364, 449, 462 të KPP-së, i: 

 

S H Q I P T O N 

I. DËNIM ME BURGIM të kushtëzuar në kohëzgjatje prej pesë (5) muajve, i cili dënim nuk 

do të ekzekutohet nëse i pandehuri nuk kryen vepër tjetër penale gjatë periudhës së 

verifikimit, në kohëzgjatje prej një (1) viti, nga plotfuqishmëria e këtij Aktgjykimi. 

II. Obligohet i pandehuri, që t’i paguajë shpenzimet e procedurës gjyqësore dhe atë në emër të 

paushallit gjyqësor të paguaj shumën prej njëzet (20) euro, po ashtu edhe në emër të taksës 

për kompensimin e viktimave të krimit shumën njëzet (20) euro, ndërsa në emër të 

ekspertizës së komunikacionit shumë prej katërdhjetë (40) euro, si dhe për ekspertizën 

mjeko-ligjore shumën prej njëzet (20) euro, të gjitha këto në afat prej 15 ditësh nga dita e 

plotfuqishmërisë së këtij Aktgjykimi. 

III. Pala e dëmtuar M.M., udhëzohen në kontest të rregullt civil, lidhur me kërkesën pasurore - 

juridike. 

A r s y e t i m 

Aktakuza: 

Prokuroria Themelore në Mitrovicë – Departamenti i Përgjithshëm, ka ngritur aktakuzën 

PP.II.nr.4114/18, të datës 23.05.2019, ndaj të pandehurit S.K., për shkak të veprës penale: 

“Rrezikim i trafikut publik” nga neni 378 par.8, lidhur me par.6 të KPRK-së. 

 

Më datë 04.03.2024, gjykata ka caktuar dhe ka mbajtur seancën e shqyrtimit fillestar, në praninë 

e palëve, prokurorit të shtetit në Prokurorinë Themelore në Mitrovicë, Ajtene Zoni, të pandehurit 

S.K. dhe avokatit mbrojtës të tij sipas detyrës zyrtare, av.Kadri Osaj, si dhe interpretit të kësaj 

gjykate, Remzija Colakovic. 

 

I pandehuri, në seancën e shqyrtimit fillestar, pas njoftimit nga gjykata, me të drejtat e tij në këtë 

fazë të procedurës penale, është deklaruar dhe ka pranuar fajësinë për veprën penale për të cilën 

akuzohet sipas aktakuzës së prokurorisë, gjatë deklarimit të tij ka shprehur keqardhje dhe pendim 

për rastin e ndodhur. 

 

Gjykata ka marrë mendimin e palëvë mbi pranimin e fajësisë nga i pandehuri. 

 

Prokurorja Ajtene Zoni, ka japur mendimin e saj lidhur me pranimin e fajësisë nga i pandehuri, 

duke konsideruar se pranimi i fajësisë është bërë në përputhje me dispozitat e nenit 242 të KPP-

së, në mënyrë vullnetare dhe pas konsultimit të mjaftueshëm me mbrojtësin e tij, dhe se pranim 

i fajësisë  bazohet në faktet dhe provat që përmban kjo aktakuzë. Nga gjykata ka kërkuar që të 

njëjtin ta shpallë fajtor dhe t’i shqiptohet një sanksion penal me të cilin do të arrihet qëllimi i 

dënimit. Si rrethanë lehtësuese gjykata të ketë parasysh pranimin e fajësisë, ndërsa si rrethanë 

rënduese, shkallën e përgjegjësisë penale, intensitetin e rrezikimit apo vlerës së mbrojtur, po 

ashtu edhe faktin se veprat penale të kësaj natyre janë në rritje e sipër në vendin tonë  dhe në disa 

raste me pasoja fatale. 

 

Avokati mbrojtës i të pandehurit, av.Kadri Osaj ka japur qëndrimin e tij lidhur me pranimin e 

fajësisë, duke i propozuar gjykatës që të miratoj këtë pranim të fajësisë. Pasi që pranimi i fajësisë 

është bërë në mënyrë vullnetare dhe pas njoftimit me pasojat dhe benifitet e pranimit të fajësisë, 

e gjithashtu gjen mbështetje në shkresat e lëndës. Në lidhje me sanksionin penal, gjykatës i 

propozoi uljen e dënimin nën minimumin e paraparë ligjor, kjo për shkak se i pandehuri shprehu 

keqardhje dhe pendim për rastin e ndodhur, pranoi fajësinë, faktin se ka qenë hera e parë që ka 

ra ndesh me ligjin dhe nga momenti i kryerjes së kësaj vepre penale, i pandehuri nuk ka 

ndërmarrë asnjë veprim në drejtim të kryerjes së ndonjë vepre penale të natyrës së njëjtë apo të 

ndryshme. 

 

Gjetjet e Gjykatës: 

Gjykata ka shqyrtuar pranimin e fajësisë të cilin e ka deklaruar i pandehuri S.K., në mbështetje 

të nenit 242 të KPP-së, ka vlerësuar se janë përmbushur kushtet ligjore për miratimin e pranimit 

të fajësisë për të pandehurin. Gjykata gjen se pranimi i fajësisë nga i pandehuri mbështetet në 

tërësi në provat që përmban kjo akuzë, siç janë: Ekspertiza e Komunikacionit, e datës 

21.01.2019; Akt ekspertimi mjeko – ligjor, e datës 20.04.2019; Raporti mbi aksidentin në trafik 

i datës 06.09.2018; Shënimi zyrtar i datës 06.09.2018; Raporti i oficerit i datës 06.09.2018; 

Deklarata e të dëmtuarës M.M., e datës 04.10.2018 si dhe raportet mjekësore për të dëmtuarën; 

Marrja në pyetje e të pandehurit S.K., i datës 19.09.2018; Foto-dokumentacioni nga shkresat e 

lëndës; si dhe shkresat tjera përcjellëse të lëndës. Të gjitha këto prova janë bindëse dhe formojnë 



 Numri i lëndës: 2020:079477 

 Datë: 11.03.2024 

 Numri i dokumentit: 05435402 

 

4 (5)  

   
2
0
2
0
:0
7
9
4
7
8

 

në tërësi elementet inkriminuese, e që në bazë të tyre dhe pranimit të fajësisë nga i pandehuri, 

përtej ҫdo dyshimi vërtetohet se i pandehuri ka kryer veprën penale: Rrezikim i trafikut publik 

nga neni 378 par.8, lidhur me par.6 të KPRK-së. 

 

Gjykata gjen se pranimi i fajësisë nga i pandehuri është bërë në mënyrë vullnetare, pasi që ka 

kuptuar natyrën dhe pasojat e pranimit të fajësisë. Gjykata i’a kishte tërheq vërejtjen të 

pandehurit se pas pranimit të fajësisë nuk mundet të shfrytëzojnë të drejtën në ankesë, lidhur me 

bazën për gjendjen faktike, i njejti është njoftuar se nëse e pranon fajësinë humb mundësinë e 

kundërshtimit të provave në aktakuzë dhe mundësinë për paraqitjen e provave tjera, si dhe për 

faktin se pranimi i fajësisë sipas ligjit është një rrethanë lehtësuese që me rastin e matjes së llojit 

dhe lartësisë së dënimit gjykata mund të shqiptoj një dënim më të butë. Gjykata gjithashtu ka 

vërtetuar se aktakuza në këtë rast nuk përmban asnjë shkelje ligjore e as ndonjë gabim faktik dhe 

nuk ka bazë për hedhjen e akuzës. 

 

Gjykata bazuar në pranimin e fajësisë nga i pandehuri dhe mbi bazën e provave të cekura si më 

lartë, përtej çdo dyshimi ka vërtetuar se i pandehuri S.K. është e përgjegjshëm dhe përgjegjës 

për veprën penale për të cilën akuzohet: Rrezikim i trafikut publik nga neni 378 par.8, lidhur me 

par.6 të KPRK-së, për të cilën vepër penale është paraparë dënimi me burgim prej gjashtë (6) 

muaj deri në pesë (5) vjet. 

 

Matja e llojit dhe lartësisë së dënimit: 

Gjykata, lidhur me caktimin e llojit dhe lartësisë së dënimit për të pandehurin S.K., ka vlerësuar 

rrethanat për matjen e dënimit në mbështetje të nenit 73 të KPRK-ës, e si rrethanë rënduese, 

gjykata ka vlerësuar shkallën e përgjegjësisë penale, përgjegjësinë dhe përgjegjshmërinë e plotë, 

kontributin esencial të tij në këtë vepër penale, faktin se veprimet e tilla janë gjithnjë e në rritje 

në shoqërinë tonë dhe pasojat që mund të shkaktojnë, si dhe dëmi që i ishte shkaktuar palës së 

dëmtuar. 

 

Ndërsa si rrethanë lehtësuese, gjykata ka vlerësuar sjelljen e tij para dhe pas kryerjes së veprës 

penale, pasi që ka qenë hera e parë që ka ra ndesh me ligjin dhe se i njëjti më nuk ka ndërmarrë 

më ndonjë veprim inkriminues, veprën penale e ka kryer nga pakujdesia, në një moshë relativisht 

të re, keqardhjen dhe pendimin e shprehur para gjykatës, i njëjti ka treguar sjellje të mira, ka 

bashkëpunuar plotësisht me organet e rendit dhe drejtësisë që nga fillimi i procedurës kundër tij, 

duke kontribuar kështu në zbardhjen e shpejtë dhe të plotë të këtij rasti. Ndërsa, si rrethanë 

posaçërisht lehtësuese për të pandehurin është vlerësuar pranimi i fajësisë në tërësi për veprën 

penale që në hapje të shqyrtimit fillestar të çështjes. 

 

Andaj, duke marrë parasysh të gjitha këto rrethana si dhe shkallën e rrezikshmërisë shoqërore, 

gjykata vlerëson se, shqiptimi i dënimit me burgim të kushtëzuar, ndaj të pandehurit është dënim 

i drejtë, në harmoni me peshën e veprës penale dhe shkallën e përgjegjësisë së të pandehurit. Po 

ashtu, gjykata vlerëson se edhe me këtë dënim do të arrihet qëllimi i dënimit nga neni 41 par 1 

të KPRK-së, që t’i parandaloj kryerësit nga kryerja e veprave penale në të ardhmen dhe të bëjë 

rehabilitimin e tyre, si dhe të parandaloj personat tjerë nga kryerja e veprave penale si dhe 

forcimin e detyrimit për respektimin e ligjit. 

 

Vendimin për shpenzimet e procedurës gjykata e ka marrë në bazë të nenit 449 të KPP-së, që 

kanë të bëjnë me shpenzimet e procedurës dhe ato për paushall gjyqësor. Ndërsa taksa për 

kompensimin viktimave të krimit, në kuptim të nenit 36 par. 3 të Ligjit për Kompensimin e 

Viktimave të Krimit. 

 

Pala e dëmtuar, në mbështetje të nenit 462 të KPP-së, u udhëzua në kontest të rregullt civil. 

 

Andaj gjykata duke u bazuar në dispozitat ligjore të nenit 358, 364, 449, 462 të KPPK-ës nga 

arsyet e lartcekura ka vendosur si në dispozitiv të këtij aktgjykimi. 

 

GJYKATA THEMELORE NË MITROVICË – Dega Leposaviq 

Departamenti i Përgjithshëm – Divizioni Penal 

P.nr.54/2019, datë 11.03.2024 

 

                                                                                    Gjyqtarja e vetme gjykuese 

Mersiha Calakovic Pllana 

 

 

KËSHILË JURIDIKE: Kundër këtij aktgjykimi është e lejuar e drejta në ankesë në afat prej 30 

(tridhjetë) ditë, nga dita e pranimit të aktgjykimit me shkrim. Ankesa i drejtohet Gjykatës së 

Apelit në Prishtinë, nëpërmjet kësaj gjykate në kopje të mjaftueshme për gjykatën dhe palët. 


